
ప్రశ్నలు & సమాధానాలు

ప్రశ్న 331: Life is a Playground, Life is a Game
ఆగస్ట్ 3, 2024

ఈ ఉద్ధరణ ప్రొ . అనిల్ కుమార్ గారి సత్యోపనిషద్, సంపుటం 1, పేజీలు 82-88 నుండి తీసికొనబడినవి

స్వామి! మాకు ఒక ప్రక్కన మా తల్లితండ్రు లు సంసారం వైపు లాగుతున్నారు, మరో ప్రక్కన మీ
దివ్యోపదేశములను వినగల భాగ్యము లభించింది. ఈ రెండింటిలో దేని ప్రభావం ఎక్కువ?

భగవాన్: మీ తల్లితండ్రు ల భావాలు భగవంతుడికి విరుద్ధంగా ఉంటే వాటిని తిరస్కరించి భగవంతుడినే
ఎన్నుకోవాలి. మీరు వారికి ఆధ్యాత్మిక మార్గము యొక్క ప్రా ధాన్యత గురించి చక్కగా అర్థమయ్యేలా
విశదీకరించి చెప్పాలి. బాల వికాస్ పిల్లలలో చాలా మంది వారి తల్లితండ్రు లను మార్చిన వారున్నారు. శ్రీ సత్య
సాయి ప్రైమరీ స్కూల్, శ్రీ సత్య సాయి హయ్యర్ సెకండరీ స్కూల్, శ్రీ సత్య సాయి ఇన్స్టిట్యూట్ అఫ్ హయ్యర్
లెర్నింగ్ లో చదివిన పిల్లలు వారి తల్లితండ్రు లను ప్రభావితం చేసి మార్చ గలిగారు. ముందు కుటుంబంలో
మార్పు వస్తే తర్వాత సమాజంలో మార్పు వస్తు ంది.

మీరు మీ తల్లితండ్రు ల నుండి వచ్చిన వారు కాదు. మీ తల్లితండ్రు ల ద్వారా వచ్చిన వారు. మీరు భగవంతుడి
నుండి వచ్చిన వారు. ఇది మీరు నమ్మితే మీ మాటలు, ప్రవర్తన అంతా దివ్యంగానే ఉంటుంది. చిన్న
ఉదాహరణ తీస్కో ండి. ఒక గిన్నెలో పాయసం నిండి ఉంటే ఆ గిన్నెకి కన్నాలుంటే వాటిలోంచి పాయసమే కదా
బయటకు వస్తు ంది? అదే విధంగా మీరు భగవంతుడి నుండి వచ్చారని మీరు నమ్మితే మీ భావన, మాట,
నడత అన్నీ దివ్యంగానే ఉంటాయి.

స్వామి! విజ్ఞా నశాస్త ్రం, సాంకేతికశాస్త ్రం వంటి రంగాలలో ముందంజ వేస్తు న్నాం. కానీ ఆధునిక విద్యార్థు లు
జీవితంలో కష్టా లను ధైర్యంగా ఎదుర్కోలేకపో తున్నారు. చిన్న చిన్న సమస్యలకే కృంగిపో తున్నారు.
దుఃఖాలను సహనంతో భరించలేకపో తున్నారు. మద్యపానములు, మాదకద్రవ్యాలు తీసుకుంటున్నారు. ఈ
ఆధునికయువతకు స్వామి ఉపదేశం ఏమిటి?

భగవాన్: ఈనాడు యువకులు, యువతులు చదువు కొరకు కాలేజీలకు వెళ్తు న్నారు. ప్రతి రంగంలోనూ ఎన్నో
విశిష్టా ధ్యయనాలు ఉంటున్నాయి. ఇదంతా మంచిదే. కానీ మానవతా విలువలు క్షీణించిపో తున్నాయి.
మొత్తా నికి నశించిపో తున్నాయి.

విద్య జీవనోపాధికి కాదు, జీవితానికి
విద్య జ్ఞా నం ప్రసారించడానికి కాదు, పరిణామానికి
విద్య మానవత్వం నుండి దివ్యత్వానికి చేర్చడానికి

విద్య అణాలు ఆర్జించడానికి కాదు, గుణాలు సంపాదించడానికి
విద్య జీతం కొరకు కాదు, జీవితం కొరకు

మానవతా విలువలు లేకున్న ఎంత విద్య ఉండి ఏమి ఫలము? విలువలు లేకుంటే పురోగమం ఉంటుందా?
విలువలు లేకుంటే విజ్ఞా నశాస్త ్రం, సాంకేతికశాస్త ్రం ఉపయోగ పడతాయా? ఈ విలువలు లేనందు వల్లనే
ఆధునిక యువత మద్యపానాలకు, మాదకద్రవ్యాలకు అలవాటు పడుతున్నారు.

ఈ యువకులు వీరులు కాదు, భీరులు. వీరు నాయకులు కారు, బానిసలు. “Life is a challenge, meet
it!” అన్న దానిని అనుసరిస్తే జీవితంలో కష్టా లను చూసి పారిపో యే బదులు వాటిని ధైర్యంగా ఎదుర్కో
గలుగుతారు. జీవితం ఒక ఛాలెంజ్. దానిని ఎదుర్కోవాలి. జీవితంలోని రంగాలు: విజ్ఞా నశాస్త ్రం, సాంకేతికశాస్త ్రం,
భౌతిక, నైతికం, రాజకీయం, ఆధ్యాత్మికం, ఇలా అన్నింటిలోనూ పో టీ ఉంటుంది. వీటిని ఎదుర్కోడానికి
కావలసిన ఆయుధాలు చేకూర్చుకోవాలి.

మహాభారత యుద్ధంలో ఇలాగే జరిగింది. అర్జు నుడు భయపడి, పిరికివాడి వలె యుద్ధభూమి వదిలి
పారిపో వాలనుకున్నాడు. అప్పుడు కృష్ణు డు ధైర్యం చెప్పడానికి భగవద్గీ తను బో ధించాడు. అది అర్జు నుడి
మనసుకి, శరీరానికి కాల్షియమ్, గ్లూ కోస్ ఇంజక్షన్ల వలె శక్తిని ఇచ్చింది.

జీవితం ఒక క్రీడారంగం. Life is a game, play it. మీరు ఆడినప్పుడు క్రీడాభావంతో ఆడి గెలుపు, ఓటమి
రెండింటినీ స్థితప్రజ్ఞతతో అంగీకరించాలి. ఈ ప్రపంచంలో అందరికీ అన్నీ ఉండకపో వచ్చు, కానీ ప్రేమ లేని
వారెవరూ ఉండరు. Life is love, share it. God is love, love is God. So live in love. మీ
హృదయాలు ప్రేమతో నిండి ఉన్నాయి, కానీ ఇంత విలువైన దానిని మీలో ఎంతమంది పంచుకుంటున్నారు?
ప్రేమతో ప్రేమ పుడుతుంది. కానీ అది ఈనాడు జరగడం లేదు. జగడాలు, అపార్థా లు, భేదాలకు మూల కారణం
ఇదే. మీ కర్తవ్యాన్ని మీరు చేయగలిగినంత చేయండి. సో మారిగా గాలిలో మేడలు కట్టకండి. మీరు పని చేస్తే మీ
కలలు నిజమౌతాయి. Life is a dream, realise it! ఈ నడుమ విచిత్రంగా యోచన చేస్తు న్నారు. ఇదా
జీవితం? కాదు, కాదు!

యోగః కర్మసు కౌశలం. భగవంతుని ప్రా ర్థించి మీ కర్తవ్యాన్ని మీరు నెరవేర్చండి. అప్పుడు మీ కార్యములే
ప్రా ర్థన వలె మారిపో తాయి. మీ కర్మలే యోగంగా మారిపో తాయి. అప్పుడు మీ కర్తవ్యం, మీ కర్మలు మీ
సాధనగా మారిపో తాయి. ఇదే కర్మ మార్గం. ఊరకే కలలు కనకండి. అర్థంలేని ఆలోచనలలో సమయం వృధా
చేసుకోకండి. జీవితం మన కర్తవ్యం.

స్వామి! విద్యార్థు ల క్రమశిక్షణ, చదువు, నడతలో ఏ కొంచెం తేడా వచ్చినా మీకు వెంటనే కోపం వస్తు ంది. మీ
ఆశలకు, ఆశయాలకు విరుద్ధంగా ప్రవర్తించే విద్యార్థు లను అందరి మధ్యలోనే మందలిస్తా రు. ఇటువంటిది
చూడడానికి భయం కూడా వేస్తు ంది. మిమ్మల్ని ఆ స్థితిలో తలచుకుంటే భయకంపితుణ్ణి అవుతాను. ఇలాంటి
పరిస్థితులను ఎలా అర్థం చేసుకొని ప్రవర్తించాలి?

భగవాన్: ముందుగా మీరు తెలుసుకోవలసినది ఏంటంటే స్వామి నిస్వార్థపరుడు. రెండవది, స్వామికి ఎవరి
పైనా కోపం ఉండదు. God is love, love is God. మిమ్మల్ని సరి దిద్దడానికి కోపంగా ఉన్నట్లు నటిస్తా ను.
అది కూడా వడగళ్ళ వాన లాగ వెంటనే మాయమైపో తుంది. మీరు ఏమి చెప్తే అది వినే వాడిని గురువు అని
పిలువలేరు. మిమ్మల్ని సరిదిద్ది , సరైన దారి చూపించి, మీమంచి కోరే వాడినే గురువు అని పిలువగలరు.

ఇది ఒక కారు మెకానిక్ షాప్ అనుకోండి. పాడైపో యిన కారులు రిపైర్ చేయించుకోవడానికి వస్తా యి. నేను
మెకానిక్ అయితే బో ల్టు లు, నట్టు లు, స్క్రూలు అన్నీ గట్టిగా తిప్పాలి కదా? అదే విధంగా మీ తప్పులను,
పొ రపాట్లను సరిదిద్ది , మీ బలహీనతలను దూరం చేసి ఈ దేశానికి ఆదర్శ పౌరులుగా తీర్చి దిద్దా లి. మీ

తప్పులను జరిగిన వెంటనే సరిదిద్దా లి. దానికి నేను కఠినంగా ఉండ వలసి వస్తు ంది. మంటలో వేడిగా
ఉన్నప్పుడే ఇనుమును వంచాలి కదా? వేడిగా లేకపో తే ఎంత బలవంతుడైనా ఆ ఇనుప ముక్కను
వంచలేడు. అందువల్ల మీరు తప్పు చేయగానే సరిదిద్దా లి. మీ తప్పులను అందరిలో చూపిస్తే మీరు ఆ
తప్పును మళ్ళీ చేయరు.

ఒక చిన్న ఉదాహరణ తీస్కో ండి. ఒక లుంగీ కట్టు కొని చీపురుతో ఇల్లు ఊడుస్తు ండగా ఆకస్మికంగా మీ
స్నేహితడు వస్తే ఏమి చేస్తా రు? ఆ చీపురు ప్రక్కన పెట్టి బట్టలు మార్చుకొని వస్తా రు. ఎందుకు? ఇల్లు
ఊడవడంలో తప్పు లేదు కదా? కానీ లుంగీలో కనబడడం ఇష్టం లేక, మంచి బట్టలు వేసుకొని మీ
స్నేహితుడిని కలుస్తా రు. ఎందుకంటే అతనంటే మీకు ఇష్టం కనుక. అదే విధంగా నేను మీ తప్పులను
అందరిలో బయటపెట్టా నంటే మీరు వాటిని సరిదిద్దు కొని మళ్ళీ చేయకుండా జాగ్రత్త పడతారు కదా?

నిజానికి మీరు ఎలా పో యినా నాదేమి పో దు. మీరు మంచిగా ఉన్నా నాకేమి రాదు. మీనుండి నాకేమి ఆశ
లేదు. మీరు మంచిగా ఉండి, మీ తల్లితండ్రు లకు, మీ ఇన్స్టిట్యూట్ కి, మీ దేశానికి మంచి పేరు
తెచ్చుకోవాలనేదే నా కోరిక. ఇది నా కొరకు కాదు, మీ కొరకే.

స్వామి! ఈ నడుమ విద్యార్థు లను ఏమి చేస్తు న్నారని అడిగితే కంప్యూటర్స్ లో ఎం. టెక్. చదువుతున్నామని
అంటారు. ఈ కంప్యూటర్స్ పై మోజు గురించి స్వామి అభిప్రా యం ఏమిటి?

భగవాన్: మీరు ముఖ్యంగా తెలుసుకోవలసినది ఏంటంటే మీ ఆధునిక విద్య అంతా మీలోనే ఉన్నది. మీరే
కంప్యూటర్, మీరే జనరేటర్. మీలోనే కరెంటు ఉంది. మీలోనే వేడి ఉంది. మీరే ఐసుకాంతం. మీ చుట్టూ
ఉన్నదంతా మీ అంతరాత్మయొక్క reflection, reaction, resound.

కంప్యూటర్ గొప్పది అని మీరనుకుంటున్నారు. దాని ముందు నిలబడి, “నా భార్య పేరు ఏంటి?” అని అడిగితే
అది చెప్పగలుగుతుందా? చెప్పలేదు. ఎందుకు? ఆ కంప్యూటర్ లోకి మీరు ఇన్ఫర్మేషన్ ఎక్కిస్తే కానీ అది
తిరిగి మీకు జవాబు చెప్పలేదు. దానిలో ఏది ఎక్కిస్తే అదే చెప్తు ంది. కొత్తదేమీ చెప్పదు. మనిషే కదా ఆ
కంప్యూటరును తయారు చేసింది. అందుచేత కంప్యూటర్ కంటే మనిషే గొప్ప. మీ మెదడు కూడా మీ
అనుభవాలు, మీ జ్ఞా పకాలు నిండియున్న ఒక కంప్యూటర్. మీరు నాతో మాట్లా డుతుండగా ఒక దోమ కుడితే
మాట్లా డుతూనే దానిని విదిలించుకుంటారు. ఎలాగ? ఆ సమాచారం పంపించడం వల్ల . మీరు నడుస్తు ంటే మీ
కళ్ళకు ఒక ముల్లు కనబడితే మీ కాళ్ళు దానిని దాటి నడుస్తా యి. ఎందుకంటే మీలో ఒక ఐసుకాంతపు శక్తి
ఉంది.

మిమ్మల్ని “మీరు ఏమి చేస్తు న్నారు?” అని అడిగితే మీలో కొందరు ఎం. టెక్. అని చెప్పొ చ్చు. ఎం. టెక్. అంటే
ఏమిటి? మాస్టర్ అఫ్ టెక్నాలజీ అని చెప్తా రు. ఎవరు మాస్టర్? టెక్నాలజీ అంటే ఏమిటి? ఇంద్రియముల పై
స్వాధీనం ఉన్నవాడు మాస్టర్. లేకున్న వాడు మిస్టర్ మాత్రమే. మీరందరూ మిస్టర్సే - మిస్టర్ రావు, మిస్టర్
కుమార్ - కానీ మాస్టర్స్ కాదు. మీకున్న knowledge సమాజ అభివృద్ధికి ఉపయోగ పరచాలి, లేకుంటే అది
allergyగా మారిపో తుంది. సమాజంలోకి మీ knowledgeతో వెళ్ళాలి. ‘Take knowledge’ - ఇదే
technology. లేకుంటే అది trick-nology అయిపో తుంది.

వచ్చే వారం మరిన్ని జీవితోపదేశములు స్వామి నుండి విందాం. ధన్యవాదములు.

